
Հարգելի՛ գործընկերներ, տեղական ինքնակառավարման համակարգի ներկայացուցիչներ, ավագանիներ,
Շնորհավորում եմ բոլորիս՝ Տեղական ինքնակառավարման մարմինների օրվա առթիվ։
Ամեն տարի՝ նոյեմբերի 10-ին, մենք նշում ենք այս կարևոր օրը, որը խորհրդանշում է ժողովրդավարության, համայնքային մասնակցության և ինքնուրույն կառավարման սկիզբը մեր երկրում։
Տեղական ինքնակառավարումը վստահության կամուրջ է ժողովրդի և իշխանության միջև։ Յուրաքանչյուր որոշում ու քայլ այստեղ ուղղված է բնակիչների կյանքի որակի բարձրացմանը։ Այս համակարգը մեր պետության հիմնասյուներից է․ այն ապահովում է քաղաքացիների անմիջական մասնակցությունը կառավարման գործընթացներին, իսկ համայնքի ղեկավարներն ու ծառայողները դարձնում են այդ մասնակցությունը իրական ու արդյունավետ՝ իրենց նվիրված աշխատանքով։
ՏԻՄ աշխատողների առաքելությունը պահանջում է ոչ միայն մասնագիտական գիտելիք և փորձ, այլև մարդկային ազնվություն, հոգատարություն և սրտացավություն՝ ծառայելու համայնքին։ Ձեր հետևողական աշխատանքը մեծապես ազդում է մարդկանց կյանքի որակի, համայնքային ենթակառուցվածքների և հասարակական կայունության վրա։
Սրտանց շնորհակալություն եմ հայտնում Թալինի համայնքապետարանի և համայնքապատկան բոլոր կառույցների աշխատակիցներին՝ ՏԻՄ համակարգը ավելի արդյունավետ ու վստահելի դարձնելու համար։ Թող մեր աշխատանքը միշտ ուղեկցվի ստեղծարար մոտեցումներով և համայնքի առաջընթացին միտված նպատակներով։
Թող յուրաքանչյուր քայլ լինի հանուն այն համայնքի, որտեղ ապրում, ստեղծում և զարգանում ենք միասին։

Սիրով և լավագույն մաղթանքներով՝
Թալին համայնքի ղեկավար՝ Տավրոս Սափեյան
